
Ojicree - Ontario Skills Development
      ᐅᐣᑌᕑᐃᔪ ᑲᐡᑭᐦᐅᐧᐃᓂ ᐧᐃᒋᐦᐃᐧᐁᐧᐃᐣ

ᐁᐧᑲ ᐅᒪ ᐅᐣᑌᕑᐃᔪ ᑲᐡᑭᐦᐅᐧᐃᓂ ᐧᐃᒋᐦᐃᐧᐁᐧᐃᐣ ᐅᒋᐧᐃᒋᐦᐊᐧᐊᐠ ᐁᑲ ᑲᐅᑕᓄᑭᐧᐃᓂᐧᐊᐨ ᒣᐧᑲᐨ ᑲᐱᒥᐧᐃᑯᐱᑐᐧᐊᐨ ᐅᐢᑎᐧᑲᓀᓯᒪᓯᓇᐃᑲᓂ ᓇᐣᑕ ᓄᑯᒥᑫ ᑲᑭᐃᓯᓭᓂᐠ ᐅᒪ 

ᒋᑭᐅᒋᐧᐃᒋᐦᐃᐧᑕ ᐁᐧᑲ ᑕᐡ ᐁᓇᑕᐧᐁᑕᒧᐧᐊᐨ ᐊᓄᑭᐧᐃ ᑲᐡᑭᐦᐅᐧᐃᓇᐣ ᒥᓇᐧᐊ ᒋᑭᑭᐧᐁ ᐊᓄᑭᐧᐊᐸᐣ. 

ᐅᒪ ᐧᐃᒋᐦᐃᐧᐁᐧᐃᓂᐠ ᐅᒋᐸᑭᑎᓂᑲᑌ ᔓᓂᔭᐧᐃ ᐧᐃᒋᐦᐃᐧᐁᐧᐃᐣ ᑫᐧᐃᒋᐦᐃᑯᐧᐊᐨ ᐊᐧᐃᔭᐠ ᑲᐃᔑᒣᑎᓂᑫᐧᐃᓂᐧᐊᐠ ᐊᓄᑭᐧᐃ ᐃᐡᑯᓄᐧᐃᐣ ᒋᐅᑕᐱᓇᒧᐧᐊᐨ ᒋᑭᐅᒋ 

ᑭᐧᐁᐊᓄᑭᐧᐊᐨ, ᑐᑲᐣ ᑲᑎᐸᐦᐃᑲᑌᑭᐣ ᐃᐡᑯᓄ ᒪᓯᓇᐦᐃᑲᓇᐣ ᒥᓇ ᐃᐡᑯᓄᐦᐃᑯᐧᐃᐣ.

ᐊᐧᐁᓀᓇᐠ ᐅᒪ ᑫᑭᐅᒋ ᐧᐃᒋᐧᑕᐧᐊᐸᐣ?

ᐃᑭᐧᐁᓂᐧᐊᐠ ᑲᓇᓇᑕᐧᐊᓄᑭᐧᐊᐨ ᐁᑲ ᒣᐧᑲᐨ ᑲᐅᑕᓄᑭᐧᐃᓂᐧᐊᐨ ᐅᑕᑭ ᑯᒋᑐᓇᐧᐊ ᒋᑭᑕᐧᑭᐧᐊᐸᐣ ᑲᓇᑫ ᐯᔑᐠ ᑭᐡᐱᐣ ᑎᐱᓭᓂᐧᑫᐣ ᑲᐃᓇᑕᒪᑲᓄᐧᐊᐠ:

ᐁᑭᒧᐡᑭᓀᐱᐦᐃᑫᐸᐣ ᒋᒥᓂᐨ ᑲᐧᐃᑯᐱᒋᑲᑌᐠ ᐅᐢᑎᐧᑲᓀᓯ ᒪᓯᓇᐦᐃᑲᐣ ᓇᐣᑕ ᐁᑭ ᐃᐡᐧᑲᓭᓂᐠ ᑲᐅᒋ ᐧᐃᑯᐱᑐᐸᐣ ᐊᑯᓇᐠ ᓂᓱᐊᐦᑭ ᐅᑕᓇᐠ.

ᐁᑭᒧᐡᑭᓀᐱᐦᐊᒧᐧᐊᐨ ᒧᐡᑭᓀᐱᐦᐃᑲᓂ ᑫᐅᒋ ᒥᓇᑲᓄᐧᐊᐨ ᐊᓄᑭᐧᐃ ᐧᐃᒋᐦᐃᐧᐁᐧᐃᓂ ᑲᑭ ᐅᒪᒪᒥᒪᐅᐨ ᐃᐧᑫ ᒥᓇ ᐱᑯ ᐅᓂᑭᐦᐃᑯᐧᒪᐧᐃ ᐧᐃᒋᐦᐃᑯᐧᐃᐣ ᑲᐊᐸᑕᐠ ᒥᓇ 

ᑲᑭᑎᐸᐦᐊᒪᑯᔭᐣ ᐧᐃᒋᐦᐃᑯᐧᐃᐣ ᐊᑯᓇᐠ ᓂᔭᓄᐊᐦᑭ ᐅᑕᓇᐠ ᒥᓇ ᑲᑭᑭᐧᐁ ᐊᓄᑭᔭᐣ ᐃᒪ ᑲᑭᐅᒋᐳᓇᓄᑭᐸᐣ ᐅᐡᑭ ᐊᐧᐊᔑᔕᐣ ᑲᑭᐊᔭᐧᐊᐨ ᒥᓇ ᐱᑯ ᑲᑭᐅᐡᑭ ᒥᓂᐨ 

ᐊᐧᐊᔑᔕᐣ.

ᒥᑕᐡ ᐅᒪ ᑫᑭᐅᒋ ᑭᑫᑕᐧᑲᓂᐠ ᑌᐧᐯ ᑲᑭᑕᐧᑭᐧᑫᐣ ᐧᐊᐧᐁ ᐊᐧᐃᔭ, ᐊᐱ ᐁᑭᔑᑲᐠ ᒥᓇ ᐊᑭᒋᐊᐦᑭᐧᐃᐣ ᑲᐃᓇᓯᓇᐦᐃᑲᑌᐠ ᑲᑭ ᑭᐡᐳᓂᐱᐦᐃᑫᐨ ᑲᑭᐅᑎᓯᑯᐧᐊᐨ ᐧᐁᑎ 

ᐊᓄᑭᐦᐃᑯᐧᐃᐣ ᐅᐣᑌᕑᐃᔪ ᐊᐦᑭᐠ ᐊᒥᐦᐃᒪ ᑫᐃᓀᑕᐧᑲᓂᐠ ᐃᐧᐁ ᐊᐱ ᑲᑭᐃᔑ ᓇᑐᑕᒪᑫᐨ ᒋᐧᐃᒋᐦᐊᑲᓄᐧᐃᐨ.

ᑯᑕᑭᔭᐣ ᐊᔓᑕᒪᑫᐧᐃᓇᐣ ᑕᑭ ᐊᔑᒋᐊᐸᑕᓄᐣ. 

ᐊᐣᑎ ᑭᔭᐱᐨ ᑫᑭᐅᑎᓇᒪᐸᐣ ᐧᐃᑕᒪᑫᐧᐃᐣ?

ᐃᔑᑭᑐᐣ ᐁᑲ ᑲᑎᐸᐦᐃᑲᑌᐠ ᒪᒋᑭᑐᐧᐃᐣ ᐅᐣᑌᕑᐃᔪ ᐊᐦᑭᐠ ᐊᓄᑭᐦᐃᐧᐁᐧᐃᓇᐣ ᐃᒪ 1-800-387-5656, ᓇᐣᑕ ᐅᒪ (416) 326-5656  ᐧᐁᑎ ᑐᕑᐊᐣᑐ ᑭᒋᐅᑌᓇᐠ, ᒪᒋᑭᑐᐧᐃ 

ᐊᑭᑕᓱᐣ ᒥᓇ ᐊᐣᑎ ᐁᔑᑕᐧᑲᐠ ᐅᐣᑌᕑᐃᔪ ᑲᐡᑭᐦᐅᐧᐃᓂ ᐧᐃᒋᐦᐃᐧᐁᐧᐃᐣ ᐃᒪ ᑫᒋᐧᐊᐠ ᑲᐃᔑᑕᔭᐣ.

ᒥᓇ ᐱᑯ, ᑭᔭᐱᐨ ᐊᐧᐊᔑᒣ ᒋᓇᓇᑐᓇᒪᐣ ᒋᐃᔑᑭᑐᔭᐣ ᑲᐃᔑᑕᐧᑲᐠ ᐅᐣᑌᕑᐃᔪ ᑲᐡᑭᐦᐅᐧᐃᓂ ᐧᐃᒋᐦᐃᐧᐁᐧᐃᐣ ᐃᒪ ᑕᔑᑫᐧᐃᓂᐠ. ᒋᓇᓇᑐᓇᒪᐣ ᒪᒋᑭᑐᐧᐃ ᐊᑭᑕᓱᐣ ᒥᓇ ᐊᐣᑎ 

ᐁᔑᑕᐧᑲᐠ ᐅᐣᑌᕑᐃᔪ ᐊᓄᑭᐦᐃᐧᐁᐧᐃ ᐊᓄᑭᐧᐃᑲᒥᐠ ᐃᒪ ᑕᔑᑫᐧᐃᓂᐠ ᑲᐧᐃᐃᔑ ᓇᓇᑕᐧᐊᐸᑕᒪᐣ ᒥᓇ ᐃᓇᐱᐣ ᐅᒪ ᐱᐧᐊᐱᑯᐠ www.edu.gov.on.ca/eng/tcu/search.html.


